
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ Ը

«     »                        2017 թ                                                    № …..Ն  
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ
ՀՈԿՏԵՄԲԵՐԻ 15-Ի ԹԻՎ 1182-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ
 
Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2015 թվականի հոկտեմբերի 15-ի «Հայաստանի Հանրապետության արդարադատության նախարարության քրեակատարողական հիմնարկներում պահվող անձանց սննդի օրական միջին չափաբաժինները, հանդերձանքի չափաբաժինները և դրանց շահագործման ժամկետները, անկողնային ու հիգիենիկ պարագաների չափաբաժինները և դրանց շահագործման ժամկետները սահմանելու և Հայաստանի Հանրապետության կառավարության 2003 թվականի ապրիլի 10-ի N 413-Ն որոշումն ուժը կորցրած ճանաչելու մասին» N 1182-Ն որոշման (այսուհետ՝ Որոշում) վերնագրում «միջին» բառը փոխարինել «նվազագույն» բառով:
2. Որոշման 1-ին կետը լրացնել հետևյալ բովանդակությամբ՝ 4-րդ, 5-րդ և 6-րդ ենթակետերով.
«4) Հիմք ընդունելով բժշկի կողմից տրված եզրակացությունը կամ խորհրդատվությունը Հայաստանի Հանրապետության արդարադատության նախարարության քրեակատարողական հիմնարկներում պահվող հղի, կերակրող մայր և (կամ) հիվանդ կալանավորված անձանց  և դատապարտյալներին տրամադրվում է սույն որոշման հավելված N1-ով նախատեսված սննդատեսակներից պատրաստված համապատասխան ճաշատեսակներ: Հիմք ընդունելով բժշկի կողմից տրված եզրակացությունը կամ խորհրդատվությունը Հայաստանի Հանրապետության արդարադատության նախարարության քրեակատարողական հիմնարկներում պահվող հղի, կերակրող մայր, անչափահաս և (կամ) հիվանդ կալանավորված անձանց  և դատապարտյալներին տրամադրվում է սույն որոշման հավելված N4 -ով նախատեսված հավելյալ սնունդ:
5) Որոշման N1 հավելվածով սահմանված սննդի օրական նվազագույն չափաբաժիններից ձավարեղենի, մակարոնեղենի, կարտոֆիլի, այլ բանջարեղենի նվազագույն չափաքանակները տրամադրվում են սեզոնային կարգով,  իսկ ձավարեղենի, մակարոնեղենի, կարտոֆիլի, այլ բանջարեղենի օրական նվազագույն չափաբաժիններից շեղումներ թույլատրվում է՝ ապահովելով  շաբաթական կտրվածքով օրական նվազագույն չափաբաժինների և տվյալ օրվա համար բավարար կալորիականության սննդի հատկացումը.
6) Սույն որոշման հավելված N1-ով նախատեսված սննդատեսակները ձեռք բերելիս և դրանց համապատասխան ճաշատեսակները պատրաստելիս՝ հնարավորինս հաշվի է առնվում Հայաստանի Հանրապետության արդարադատության նախարարության քրեակատարողական հիմնարկներում պահվող կալանավորված անձանց  և դատապարտյալների կրոնական համոզմունքները, ինչպես նաև մշակութային առանձնահատկությունները (կենդանական ծագման սննդամթերք չօգտագործողներ)»:
3. Որոշման N1 հավելվածը շարադրել նոր խմբագրությամբ` հետևյալ բովանդակությամբ.
«Հավելված N 1
ՀՀ կառավարության 2016 թվականի
թիվ       -Ն որոշման
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՔՐԵԱԿԱՏԱՐՈՂԱԿԱՆ ՀԻՄՆԱՐԿՆԵՐՈՒՄ ՊԱՀՎՈՂ ԱՆՁԱՆՑ ՍՆՆԴԻ ՕՐԱԿԱՆ ՆՎԱԶԱԳՈՒՅՆ ՉԱՓԱԲԱԺԻՆՆԵՐԸ

	Սննդամթերքի անվանումը
	Չափի միավորը (համաքաշ)
	Քանակը



	
	
	ժամանակաշրջանը
	ժամանակաշրջանը

	
	
	Հուլիսի 1-ից
	Հոկտեմբերի 1-ից

	1. Հաց, հացամթերք
	
	
	

	Հաց և հացամթերք` պատրաստված ցորենի 1-ին տեսակի ալյուրից
	գրամ
	500
	500

	Ձավարեղեն
	գրամ
	80
	120

	Մակարոնեղեն
	գրամ
	30
	30

	2. Կարտոֆիլ
	
	
	

	Կարտոֆիլ
	գրամ
	350
	500

	3. Բանջարաբոստանային մշակաբույսեր
	
	
	

	Բանջարաբոստանային մշակաբույսեր
	գրամ
	350
	250


	4. Հյութ, մրգահյութ և միրգ
	
	
	

	Հյութեր կամ միրգ
	միլի/գրամ
	100(200)
	100(200)

	5. Կաթ և կաթնամթերք
	
	
	

	Կաթ և կաթնամթերք (կաթի փոշի) 
	գրամ
	100 (14.3)


	100 (14.3)

	Պանիր՝ ամսեկան 15 օր
	Գրամ

	25
	25



	6. Միս և մսամթերք
	
	
	

	Միս և մսամթերք ամսեկան 16 օր
	գրամ
	90 (180)
	90 (180)



	7. Ձուկ և ձկնամթերք
	
	
	

	Ձուկ, ձկնամթերք (ձուկ առանց գլխի) ամսեկան 8 օր
	գրամ
	100
	100

	8. Կարագ և բուսական յուղեր
	
	
	

	Սերուցքային կարագ կամ այլ կենդանական ճարպեր
	գրամ
	15
	15



	Բուսական յուղ, ձեթ
	միլի
	30
	30

	9. Ձու
	
	
	

	Հավի ձու՝ ամսեկան 6 օր
	հատ
	1
	1


	10. Հյութ և միրգ
	
	
	

	Հյութեր կամ միրգ
	միլի/գրամ
	100(200)
	100(200)

	11.   Այլ մթերք 
	
	
	

	Շաքար, շաքարավազ
	գրամ
	40
	40

	Կերակրի աղ  յոդացված
	գրամ
	5
	5

	Կերակրի աղ խոշոր՝ տարեկան, յոդացված (նախատեսվում է բանջարեղենի թթվեցման համար)
	գրամ
	1100
	1100

	Թեյ (թեյաբույսեր)
	գրամ
	2
	2

	Տոմատի մածուկ
	գրամ
	5
	5

	Դափնետերև 
	գրամ
	0.1
	0.1

	Չորս և ավելի ժամ տևողությամբ փոխադրման դեպքում կալանավորված անձին կամ դատապարտյալին տրվող սննդի չափաբաժինները
	 
	 
	

	Հաց և հացամթերք՝ պատրաստված ցորենի 1-ին տեսակի ալյուրից
	գրամ
	450
	450

	Մսի կամ ձկան պահածո 
	գրամ
	250 
	250 


	Մրգահյութ 
	միլի
	200
	200

	Պանիր
	գրամ
	40
	40


4. Որոշման N2 հավելվածը շարադրել նոր խմբագրությամբ` հետևյալ բովանդակությամբ.
Հավելված N2
ՀՀ կառավարության 2016 թվականի
թիվ        -Ն որոշման

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՔՐԵԱԿԱՏԱՐՈՂԱԿԱՆ ՀԻՄՆԱՐԿՆԵՐՈՒՄ ՊԱՀՎՈՂ ԱՆՁԱՆՑ ՀԱՆԴԵՐՁԱՆՔԻ ՉԱՓԱԲԱԺԻՆՆԵՐԸ ԵՎ ԴՐԱՆՑ ՇԱՀԱԳՈՐԾՄԱՆ ԺԱՄԿԵՏՆԵՐԸ

	NN
ը/կ
	Անվանումը
	Չափի
միավորը
	Քանակը
	Շահագործման
ժամկետը (տարի)

	1.
	Տղամարդու բամբակյա կոստյում
	լրակազմ
	2
	1

	2.
	Տղամարդու բանվորական կոստյում`աշխատող դատապարտյալին, արևապաշտպան գլխարկ
	լրակազմ
	1
	1

	3.
	Տղամարդու բամբակյա վերնաշապիկ
	հատ
	2
	1

	4.
	Տղամարդու ներքնազգեստ
	լրակազմ
	3
	1

	5.
	Տղամարդու կաշվե կիսաճտքավոր կոշիկ
	զույգ
	1
	2

	6.
	Տղամարդու կոշիկ
	զույգ
	1
	1

	7.
	Տղամարդու բամբակյա կիսագուլպա
	զույգ
	6
	1

	8.
	Բամբակյա գլխաշոր` գործվածքից
	հատ
	2
	2

	9.
	Կնոջ բաճկոն` աստառապատ
	հատ
	1
	2

	10.
	Բամբակյա զգեստ-կոստյում
	լրակազմ
	1
	1

	11.
	Զգեստ` բամբակյա գործվածքից
	հատ
	1
	1

	12.
	Կնոջ վերնաշապիկ` բամբակյա գործվածքից
	հատ
	2
	1

	13.
	Բամբակյա խալաթ
	հատ
	1
	1

	14.
	Կնոջ շապիկ
	հատ
	4
	1

	15.
	Կրծկալ
	հատ
	4
	1

	16.
	Կնոջ վարտիք
	հատ
	6
	1

	17.
	Կնոջ բամբակյա կիսագուլպա
	զույգ
	3
	1

	18.
	Բամբակյա գուլպա (զուգագուլպա)
	զույգ
	4
	1

	19.
	Կնոջ կաշվե կիսաճտքավոր կոշիկ
	զույգ
	1
	2

	20.
	Կնոջ կոշիկ
	զույգ
	2
	1

	21.
	Ձմեռային գլխարկ
	հատ
	1
	2

	27.
	Կիսաբրդյա ձեռնոց
	զույգ
	1
	1

	29.
	Բամբակյա կիսավերարկու
	հատ
	1
	2

	30.
	Հողաթափիկ, մաշիկ
	զույգ
	1
	1

	31.
	Մանկական հագուստ՝ 1-3 տարեկան երեխաների առկայության դեպքում
	հատ
	6
	1


5. Որոշման N3 հավելվածը շարադրել նոր խմբագրությամբ` հետևյալ բովանդակությամբ.
Հավելված N3
ՀՀ կառավարության 2016 թվականի
թիվ       -Ն որոշման
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՔՐԵԱԿԱՏԱՐՈՂԱԿԱՆ ՀԻՄՆԱՐԿՆԵՐՈՒՄ ՊԱՀՎՈՂ ԱՆՁԱՆՑ ԱՆԿՈՂՆԱՅԻՆ ՈՒ ՀԻԳԻԵՆԻԿ ՊԱՐԱԳԱՆԵՐԻ ՉԱՓԱԲԱԺԻՆՆԵՐԸ ԵՎ ԴՐԱՆՑ ՇԱՀԱԳՈՐԾՄԱՆ ԺԱՄԿԵՏՆԵՐԸ

	NN
ը/կ
	Անվանումը
	Չափի
միավորը
	Քանակը կամ քաշը
	Շահագործման
ժամկետը

	 
	Անկողնային պարագաներ
	 
	 
	 

	1.
	Ծածկոց
	հատ
	1
	2 տարի

	2.
	Ներքնակ
	հատ
	1
	2 տարի

	3.
	Բարձ
	հատ
	1
	2 տարի

	4.
	Սավան
	հատ
	4
	1 տարի

	5.
	Բարձի երես
	հատ
	3
	1 տարի

	6.
	Երեսսրբիչ
	հատ
	4
	1 տարի

	7.
	Հիգիենիկ սրբիչ
	հատ
	2
	1 տարի

	 
	Հիգիենիկ պարագաներ
	 
	 
	 

	1.
	Օճառ` տնտեսական
	գրամ
	200
	ամսական

	2.
	Օճառ` ձեռքի
	գրամ
	100
	ամսական

	3.
	Լվացքի փոշի (1 կգ լվացքի հաշվարկով)
	գրամ
	40
	ամսական

	4.
	Սպասք լվանալու նյութեր
	գրամ
	30
	ամսական

	5.
	Ատամի մածուկ
	մլ
	50
	ամսական

	6.
	Ատամի խոզանակ
	հատ
	1
	1 տարի

	7.
	Զուգարանի թուղթ
	հատ
	2
	ամսական

	8.
	Մեկանգամյա օգտագործման սափրող սարք
	հատ
	3
	ամսական

	9.
	Կանացի հիգիենայի միջոցներ
	հատ
	10
	ամսական

	 
	Իրենց մոտ մինչև երեք տարեկան երեխա ունեցող անձանց համար հիգիենիկ պարագաներ
	 
	 
	 

	1.
	Մանկական օճառ
	գրամ
	200
	ամսական

	2.
	Լվացքի փոշի
	գրամ
	1000
	ամսական

	3.
	Մանկական տակդիր
	հատ
	4
	1 օր

	4.
	Մանկական կերակրաշիշ
	հատ
	2
	6 ամիս

	5.
	Մանկական հիգիենիկ խոնավ անձեռոցիկ
	հատ
	2
	ամսական

	6.
	Ծծակ
	հատ
	2
	1 տարի

	7.
	Մանկական տաշտ
	հատ
	1
	3 տարի


6. Որոշումը լրացնել նոր N4 հավելվածով՝ հետևյալ բովանդակությամբ.

Հավելված N4
ՀՀ կառավարության 2016 թվականի
թիվ       -Ն որոշման
ԲԺՇԿԻ ԵԶՐԱԿԱՑՈՒԹՅԱՆ ԿԱՄ ԽՈՐՀՐԴԱՏՎՈՒԹՅԱՆ ՀԻՄԱՆ ՎՐԱ ՀՂԻ, ԿԵՐԱԿՐՈՂ ՄԱՅՐ, ԱՆՉԱՓԱՀԱՍ ԵՎ (ԿԱՄ) ՀԻՎԱՆԴ ԿԱԼԱՆԱՎՈՐՎԱԾ ԱՆՁԱՆՑ  ԵՎ ԴԱՏԱՊԱՐՏՅԱԼՆԵՐԻՆ  ՏՐՎՈՂ ՀԱՎԵԼՅԱԼ ՍՆՆԴԻ ՕՐԱԿԱՆ ՉԱՓԱԲԱԺԻՆՆԵՐԸ
	Անվանումը
	Չափի միավորը
	Քանակը

	Կարագ կամ բուսական յուղ (ձեթ)
	գրամ/միլի
	25

	Պանիր
	գրամ
	20

	Վարսակաձավար
	գրամ
	20


5. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը։

Հ Ի Մ Ն Ա Վ Ո Ր ՈՒ Մ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ

ՀՈԿՏԵՄԲԵՐԻ 15-Ի ԹԻՎ 1182-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Իրավական ակտի ընդունման անհրաժեշտությունը 
Իրավական ակտի ընդունման անհրաժեշտությունը պայմանավորված է ՀՀ արդարադատության նախարարության քրեակատարողական հիմնարկներում պահվող անձանց տրամադրվող սննդատեսակների բազմազանության և կալորիականության ապահովմամբ, հանդերձանքի, անկողնային ու հիգիենիկ պարագաների  չափաբաժինների և դրանց շահագործման ժամկետների հստակեցմամբ, ինչպես նաև քրեակատարողական հիմնարկների պահեստային մասերում և ճաշարաններում  պահվող և օգտագործվող սննդատեսակների բնական կորուստների ձևավորման իրավական հիմքերի սահմանմամբ:
Ընթացիկ իրավիճակը և խնդիրները
ՀՀ ԱՆ քրեակատարողական հիմնարկների բնականոն գործունեության ապահովման նպատակով՝ ՀՀ կառավարության 2015 թվականի հոկտեմբերի 15-ի N 1182-Ն որոշմամբ սահմանվել են քրեակատարողական հիմնարկներում պահվող անձանց սննդի օրական միջին չափաբաժինները, հանդերձանքի չափաբաժինները և դրանց շահագործման ժամկետները, անկողնային ու հիգիենիկ պարագաների չափաբաժինները և դրանց շահագործման ժամկետները: Քրեակատարողական հիմնարկներում պահվող անձանց տրամադրվող սննդի բազմազանության ապահովման, բավարար սննդի և անհրաժեշտ կալորիականության  պահպանման նպատակով, ինչպես նաև սննդանյութերի և էներգիայի նկատմամբ քրեակատարողական հիմնարկներում պահվող անձանց  օրգանիզմի բավարար ֆիզիոլոգիական պահանջի նորմերը հստակեցնելու նպատակով՝ 08.06.2016թ. թիվ 40/11-2107 գրությամբ ՀՀ ԱՆ ՔԿ վարչությունը դիմել է ՀՀ առողջապահության նախարարություն և, միաժամանակ տեղեկացրել, որ մշակվում է ՀՀ կառավարության 2015 թվականի հոկտեմբերի 15-ի N1182-Ն որոշման մեջ լրացումներ և փոփոխություններ կատարելու մասին ՀՀ կառավարության որոշման նախագիծ: 
Ի պատասխան վերը նշված գրության ՀՀ առողջապահության նախարարությունից 17.06.2016թ. ստացվել է թիվ 020/13011 գրությունը, մասնավորապես այն մասին, որ ներկայումս Հայաստանի Հանրապետությունում չկան չափահաս աշխատունակ (կանանց և տղամարդկանց) և չաշխատող անձանց համար հաստատված օրգանիզմի ֆիզիոլոգիական պահանջի նորմեր՝ ըստ ֆիզիկական ծանրաբեռնվածության և առաջարկվել է փոփոխվող ՀՀ կառավարության որոշումների նախագծերում ՀՀ արդարադատության նախարարության քրեակատարողական հիմնարկներում պահվող անձանց տրամադրվող սննդամթերքի  չափաքանակները և էներգետիկ արժեքը հաշվարկելիս, հաշվի առնել հաշվեկշռված սնուցման սկզբունքները` օրաբաժնի սննդային հիմնական բաղադրիչների` սպիտակուցների, ճարպերի, ածխաջրերի՝ 1:1:4 հարաբերակցությունը (կախված տարիքից, ֆիզիկական ծանրաբեռնվածությունից 1:1,2:4,6) և միկրոտարրերի՝ վիտամիններ, հանքային նյութեր, որակական և քանակական օպտիմալ հարաբերակցության պահպանումը: Ընդ որում` հաշվի են առնվել Առողջապահության Համաշխահարային Կազմակերպության հետևյալ մոտեցումները` սննդային օրաբաժնի էներգիայի արժեքի 15-30% պետք է կազմի ճարպերի, 10-15 %-ը՝  սպիտակուցների, 50-70 % -ը՝ ածխաջրատների հաշվին ստացված էներգիան: Ինչ վերաբերում է դեռահասների օրգանիզմի ֆիզիոլոգիական պահանջներին, ապա առաջարկվել է ուղղորդվել ՀՀ առողջապահության նախարարի 2014 թվականի հունիսի 6-ի N 32-Ն հրամանով հաստատված «Հանրակրթական ուսումնական հաստատություններում սովորողների սննդի կազմակերպմանը ներկայացվող հիգիենիկ պահանջներ» N 2.3.1-02-2014 սանիտարական կանոններով և նորմերով, որտեղ սահմանված են նաև շուրջօրյա գործող ուսումնական հաստատությունների սովորողների սննդային նյութերի և էներգիայի օրական պահանջը, ինչը կարելի է կիրառել քրեակատարողական հիմնարկներում՝ դեռահասների սնուցման կազմակերպման ժամանակ: Առաջարկվել է նաև, որպես ուղղորդիչ, ուսումնասիրել միջազգային փորձ, այդ թվում` Ռուսաստանի Դաշնությունում գործող մեթոդական ուղեցույցը, որտեղ սահմանված են ՌԴ բնակչության տարբեր խմբերի սննդային նյութերի և էներգիայի ֆիզիոլոգիական պահանջի նորմերը՝ ըստ ֆիզիկական ծանրաբեռնվածության (МР 2.3.1.2432-08) և Ռուսաստանի Դաշնության կառավարության 2005 թվականի ապրիլի 11-ի N 205 որոշումը` քրեակատարողական հիմարկներում պահվող անձանց սնուցման նորմերի մասին, որտեղ ներկայացված են նաև քրեակատարողական հիմնարկներում կասկածվող և մեղադրվող հետաքննչական մեկուսարանում պահվող, պատիժը կրող անձանց, բուժվող հիվանդների, տեղափոխվող անձանց, մեկուսարաններում պատիժը կրող անձանց սնուցման նորմերը: Միաժամանակ առաջարկվել է ՀՀ կառավարության 2015 թվականի հոկտեմբերի 15-ի թիվ 1182-Ն որոշման մեջ բերված ՀՀ արդարադատության նախարարության քրեակատարողական հիմնարկներում պահվող անձանց սննդի օրական նվազագույն չափաբաժինների կալորիականությունը հաշվելու համար հիմք ընդունել ՀՀ առողջապահության նախարարի 2014 թվականի հունիսի 6-ի N 32-Ն հրամանով հաստատված «Հանրակրթական ուսումնական հաստատություններում սովորողների սննդի կազմակերպմանը ներկայացվող հիգիենիկ պահանջներ» N 2.3.1-02-2014 սանիտարական կանոնների և նորմերի 9-րդ աղյուսակով սահմանված սննդամթերքի հիմնական սննդային նյութերի և  էներգետիկ արժեքի տվյալները: Բնակչության որոշ խմբերի՝ հղի և կերակրող կանանց, վաղ հասակի երեխաների, համար նախատեսված սննդամթերքի սննդային արժեքի նորմերը սահմանված են ՀՀ կառավարության 2014 թվականի թիվ 1237-Ն որոշմամբ: Հաշվի առնելով վերը նշված իրավական ակտերի պահանջները, ինչպես նաև Առողջապահության Համաշխահարային Կազմակերպության մոտեցումները և Ռուսաստանի Դաշնության կառավարության 2005 թվականի ապրիլի 11-ի N 205 որոշումը՝ ՀՀ ԱՆ ՔԿ վարչության կողմից կատարվել է համապատասխան ուսումնասիրություն և հաշվարկ (կցվում է), որի արդյունքում պարզվել է, որ ՀՀ կառավարության 2015 թվականի հոկտեմբերի 15-ի թիվ 1182-Ն որոշմամբ սահմանված սննդի օրական նվազագույն չափաբաժիններին համապատասխան ներկայումս՝ մեկ անձի հաշվարկով դատապարտված և կալանավորված անձին տրամադրվում է օրական  4153.7 կկալ սնունդ, մինչդեռ Ռուսաստանի Դաշնության կառավարության 2005 թվականի ապրիլի 11-ի N 205 որոշման համաձայն՝ թեթև և միջին ծանրության ֆիզիկական աշխատանք կատարող անձանց ֆիզիոլոգիական պահանջին անհրաժեշտ տրամադրվող սնունդը  միջինացված թվով   կազմում է 2283.3 կկալ սնունդ, որի պայմաններում  էլ ՀՀ ԱՆ ՔԿ վարչության կողմից նախագծով առաջարկվում է սննդի օրական չափաբաժինները փոփոխել՝  քրեակատարողական հիմնարկներում պահվող անձանց  համար պահպանելով ՄԱԿ-ի ՊԳԿ/ԱՀԿ (Միացյալ ազգերի կազմակերպություն, Պարենի և գյուղատնտեսության կազմակերպություն, Առողջապահության համաշխարհային կազմակերպության) առաջարկությունները թեթև և միջին ֆիզիկական ծանրաբեռնվածությամբ օրգանիզմին անհրաժեշտ պահանջվող օրական 2100-2800 կկալ էներգիա: 
Դատապարտված և կալանավորված անձիք ներկայումս հաճախ հրաժարվում են տրամադրվող սննդից՝ տարաբնույթ պատճառաբանություններով, մասնավորապես, նույն օրվա ընթացքում սննդատեսակները համադրելի չեն կամ նույնատիպ են, բարձր յուղայնությամբ  են և այլ: Ներկայումս գործող որոշմամբ սահմանված չափաբաժիններով գործնականում որոշ դեպքերում հնարավոր չի լինում պատրաստել ճաշատեսակ և ապահովել ճաշատեսակների բազմազանությունը, ինչն էլ իր հերթին առաջացնում է անազատության մեջ պահվող անձանց օբեկտիվ դժգոհություններ: Մասնավորապես, մեկ անձի համար նախատեսված 30 գրամ մակարոնեղենով գործնականում հնարավոր չէ պատրաստել ճաշատեսակ առանց այլ սննդատեսակի: Հետևաբար ներկայացվող նախագծով հնարավորություն է ստեղծվում պահպանելով համապատասխան կալորեականությունը՝ կատարել շեղումներ և ապահովել ճաշատեսակների բազմազանություն: 

Նախագծով առաջարկվող սննդամթերքի տրամադրման սեզոնային առանձնահատկությունները և դրան համապատասխան չափաքանակների փոփոխությունը  պայմանավորված է ճաշատեսակների բազմազանության ապահովմամբ և դրան համապատասխան ֆինանսական միջոցների ճիշտ բաշխմամբ: Սննդատեսակների բազմազանության և կաորեականության ապահովման նպատակով, ուսումնասիրելով միջազգային փորձը, նախագծով որոշ սննդատեսակների օրական նվազագույն չափաբաժինները նվազեցվել են, փոխարենը ավելացվել է այլ սննդատեսակներինը: Մասնավորապես, գործող որոշմամբ հավկիթ տրամադրվում է բացառապես հղի, կերակրող մայր, անչափահաս և հիվանդ կալանավորված անձանց ու դատապարտյալներին, մինչդեռ նախագծով նախատեսվում է այն ներառել անազատության մեջ գտնվող բոլոր անձանց սննդակարգում: 
Ինչ վերաբերվում է հացի և կարտոֆիլի չափաքանակների պակասեցմանը, ապա հարկ է նշել, որ տվյալ դեպքում հաշվի են առնվել մի շարք հանգամաներ. մասնավորապես՝ կատարված ուսումնասիրություններով պարզվել է, որ անազատության մեջ գտնվող անձանց տրամադրվող չափաբաժիններն ամբողջությամբ չեն օգտագործվում և առաջանում է չօգտագործված սննդի էական մնացորդ: Ներկայումս տրամադրվող չափաքանակները ինքնին հանգեցնում են տրամադրվող սննդի կալորեականության և սննդի էներգետիկ արժեքի արհեստական և ինքնանպատակ, չարդարացված բարձրացման: Տվյալ դեպքում հաշվի է առնվել նաև այն հանգամանքը, որ անազատության մեջ գտնվող անձանց գերակշիռ մասը չունի ֆիզիկական ծանրաբեռնվածություն: Բացի այդ, Նախագծով նախատեսվում է ավելացնել բանջարեղենի տեսականին, մասնավորապես՝ ներկայումս որպես բանջարեղեն ձեռք է բերվում ճակնդեղ, ստեպղին, կաղամբ և սոխ, իսկ նախագծի ընդունման արդյունքում նշված տեսականուն սեզոնային կարգով կավելացվեն բանջարեղենի այլ տեսականիններ, օրինակ սմբուկ, պղպեղ, ծաղկակաղամբ և այլն: Հատկանշական է, որ նախագծով նախատեսված է և տրամադրվելու է նաև հավկիթ, որը նեկայումս տրամադրվում է բացառապես հղի, կերակրող մայր, անչափահաս կամ հիվանդ կալանավորված անձանց և դատապարտյալներին: 
Ուսումնասիրության արդյունքներով պարզվել է նաև, որ հանդերձանքի, անկողնային ու հիգիենիկ պարագաների  որոշակի չափաբաժինները և դրանց շահագործման ժամկետները գործնականում կիրառական չեն, առկա չէ դրանց անհրաժեշտությունը կամ շահագործման ժամկետները ողջամիտ չեն: Մասնավորապես կատարված ուսումնասիրությունների արդյունքներով պարզվել է, որ բամբակյա շարֆերն առհասարակ չի օգտակործվում կալանավորված անձանց կամ դատապարտյալների կողմից, հետևաբար դրանք կիրառության մեջ թողնելն և դրա գնումը փաստացի իրականացնելն անարդյունավետ է և արդարացված չէ:
Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության արդարադատության նախարարության կողմից:

      Կարգավորման նպատակը և ակնկալվող արդյունքը 

Իրավական ակտի կարգավորման բնույթը կայանում է ՀՀ ԱՆ քրեակատարողական հիմնարկների բնականոն գործունեության ապահովման՝ քրեակատարողական հիմնարկներում պահվող անձանց սննդի օրական նվազագույն չափաբաժինների, հանդերձանքի չափաբաժինների և դրանց շահագործման ժամկետների, անկողնային ու հիգիենիկ պարագաների չափաբաժինների և դրանց շահագործման ժամկետների սահմանման, սննդի օրական նվազագույն չափաբաժիններից շեղումների թույլատրման ընթացակարգի սահմանման մեջ:
Նախագծի ընդունման արդյունքում հնարավոր է լիարժեք ապահովել դատապարտված և կալանավորված անձանց  անհրաժեշտ և բավարար կալորիականության սնունդը, հանդերձանքը և անկողնային ու հիգիենիկ պարագաները, սննդի օրական նվազագույն  չափաբաժիններից շեղումներրը:
Տ Ե Ղ Ե Կ Ա Ն Ք 1
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ

ՀՈԿՏԵՄԲԵՐԻ 15-Ի ԹԻՎ 1182-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաuտանի Հանրապետության կառավարության 2015 թվականի հոկտեմբերի 15-ի թիվ 1182-ն որոշման մեջ փոփոխություններ եվ լրացումներ կատարելու մաuին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա: 

Տ Ե Ղ Ե Կ Ա Ն Ք 2
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ

ՀՈԿՏԵՄԲԵՐԻ 15-Ի ԹԻՎ 1182-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաuտանի Հանրապետության կառավարության 2015 թվականի հոկտեմբերի 15-ի թիվ 1182-ն որոշման մեջ փոփոխություններ եվ լրացումներ կատարելու մաuին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի եկամուտների ավելացում կամ նվազեցում չի առաջանում։
	Ցուցանիշներ 
	ընթացիկ 2016 տարի 
	Հաջորդող 3 տարիները 

	
	
	2017
	2018
	2019

	
	Ըստ 2016թ. պետական բյուջեի 


	Փոփոխու-թյունը 2016թ. պետա-կան բյուջեի համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	
	
	
	

	2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	0
	0
	0
	0
	

	3.3. ՏԻՄ բյուջե
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով)։
	

	4.1. Եկամուտների գնահատում
	

	4.2. Ծախսերի գնահատում 
	

	5. Այլ տեղեկություններ (եթե այդպիսիք առկա են) 

